
um frumvarp tíl laga um ráðstafanir i ríkisfjármálum (í samræmi við yfírlýsingu 
ríkisstjómarinnar í tengslum við undirritun kjarasamninga o.fl.).

Frá 2. minni hluta fjárlaganefndar.

Frumvarpi til laga um ráðstafanir í nkisfjármálum (824. máli) er ætlað að styðja við þá 
almennu kjarasamninga sem gerðir voru á vinnumarkaði 5. maí 2011.

Forsenda þess að þeir kjarasamningar standist er sú að hagvöxtur hér á landi aukist 
verulega. Seðlabanki íslands spáir því að árlegur hagvöxtur næstu þrjú árin verði á bilinu 2- 
3%. Ef sú spá gengur eftir er hætta á að verðbólga aukist, kaupmáttur rými og vandi ríkissjóðs 
aukist að sama skapi. Ástæða er til að minna á vamaðarorð aðalhagfræðings Seðlabankans 
eftir undirritun kjarasamninganna. Eina rökrétta svarið við þessari vá sem við blasir er að 
þjóðin auki framleiðslu sína og umsvif og vaxi út úr vandanum.

Almennt
Annar minni hluti vekur athygli á að á sínum tíma var búið að vara við afleiðingum 

breytinga á lögum um tekjuskatt sem að hluta til eru dregnar til baka í fhimvarpi þessu. 
Tekjuöflunin byggðist því ekki á traustum forsendum eins og haldið var fram í umræðum um 
tekjuöflunaraðgerðir ríkisstjómarinnar á þeim tíma. Við lestur frumvarpsins kemur fram að 
enn er sótt í sama farið.

Áhrif kjarasanininga á afkomu ríkissjóðs.
Fjármálaráðuneytið telur að tekjur ríkissjóðs lækki um 5 milljarða kr. 2012 vegna ákvæða 

frumvarpsins en heildaráhrif kjarasamninga frá 5. maí sl. verði jákvæð fyrir afkomu ríkissjóðs 
gangi forsendur þeirra eftir. 2. minni hluti bendir á að engin tilraun er gerð í frumvarpinu til 
að greina samningana nánar eins og eðlilegt hefði verið. Brýnt er að bæta úr því áður en 
frumvarpið verður að lögum.

Persónuafsláttur.
í forsendum frumvarpsins er verðtrygging persónuafsláttar talin minnka tekjur ríkissjóðs 

um 3 milljarða kr. Þær gera ráð fyrir að vísitala neysluverðs hækki um 3% á tímabilinu en 2. 
minni hluti bendir á að ekki má mikið út af bregða til að verðbólguforsendur raskist til hins 
verra. Um leið geta útgjöld rikissjóðs aukist. í þessu sambandi má benda á að miðað við stöðu 
gengismála upp á síðkastið þarf að taka forsendum um 3% verðbólgu milli ára með fyrirvara. 
í þessu sambandi er bent á að í forsendum kjarasamninganna er gengið út frá því að gengið 
styrkist verulega. Ríkissjóði hafa verið sett markmið um að afkoma hans verði jákvæð árið 
2013. í fhimvarpinu er ekki að fmna aðgerðir sem bæta afkomuna sem svarar þeirri 
kostnaðaraukningu sem lækkun persónuafsláttarins hefúr í för með sér, Því verður sífellt 
erfíðara að ná þessum markmiðum ríkisstjómarinnar. 2. minni hluti telur að frumvarpið sé 
ekki í samræmi við góð vinnubrögð í fjármálastjóm ríkisins sem ríkisstjómin ætti að tileinka 
sér.

Almannatryggingakerfið og lífeyrissjóðirnir.
Kostnaði við starfsendurhæfíngu er að hluta til velt yfir á lífeyrissjóðina. Á móti kemur að 

gert er ráð fyrir að greiðslur lífeyrissjóða vegna örorku lækki. Fjármálaráðuneytið hefúr ekki 
lagt mat á þær fjárhæðir sem þar um ræðir. Því er ekki Ijóst hvort útgjöld lífeyrissjóða eru að 
aukast eða ekki. Kostnaðarumsögn ráðuneytisins um frumvarpið er því ábótavant.



Þá bendir 2. minni hluti á að fjármálaeftirlitið hefur krafist hærra iðgjalds til LSR til að 
gera honum kleift að standa við skuldbindingar sínar, enda eru þær æmar. Sjóðurinn er því 
ekki aflögufær. Sambærilegur skattur á aðra lífeyrissjóði mun skerða lífeyri í framtíðinni og 
valda því að fleiri lífeyrisþegar munu þiggja bætur almannatrygginga en ella heföi orðið. 
Áhrifin gætu jafhvel komið íram strax á greiðsluári skattsins. Kostnaðarlegt mat á þessum 
áhrifum vantar í frumvarpið.

Skattkerflsbreyting.
Fram kemur í frumvarpinu að erfítt sé að meta af einhverri nákvæmni hvaða áhrif þeir 

fímm þættir sem tilgreindir eru í greinum frumvarpsins muni hafa á tekjur ríkissjóðs. Ljöst er 
að afnám afdráttarskatts á vaxtagreiðslur af erlendum lánasamningum munu hafa umtalsverð 
bein áhrif til lækkunar þeirra, en aðrir mun minni og eru heildaráhrifm metin um 2 miíljarðar 
kr. á ári.

Vaxtabætur,
Heildarkostnaður vegna vaxtaniðurgreiðslna er áætlaður um 6 milljarðar kr. árlega 2011 og 

2012 og í frumvarpinu er lagt til að fjármálafyrirtæki og lífeyrissjóðir greiði 3,5 milljarða kr. 
af þeirri fjárhæð bæði árin með sérstakri tímabundinni skattlagningu. Gert er ráð fyrir því að 
Qárhæðin skiptist jafnt á milli aðila og komi 1.750 millj. kr. frá fjármálafyrirtækjum og sama 
fjárhæð frá lífeyrissjóðum. Fram kemur að áfram verði leitað leiða í samráði við 
hagsmunaaðila um fjármögnun á þeim 2,5 milljörðum kr. sem vantar upp á 6 milljarða kr. 
útgjöld ríkisins vegna vaxtaniðurgreiðslunnar. Því vantar samtals 5 milljarða kr. í 
^ármögnunina,

í uppgjörslögum lánasamninga virðist opnast möguleiki á því að einstaklingar geti farið 
fram á það við ríkisskattstjóra að hann taki skattframtöl þeirra upp allt að sex ár aftur í tímann 
með tilliti til vaxtabóta sem í þeim tilfellum eru ekki tekjutengdar. 2. minni hluti vekur athygli 
á því að ekki virðist vera gert ráð fyrir þessum útgjöldum í frumvarpinu og hvetur efnahags- 
og skattanefnd til að láta kostnaðarreikna þessi ákvæði. 2. minni hluti telur mikilvægt að 
einstaklingum verði kynntur þessi réttur þar sem hann getur bætt stöðu þeirra.

Niðurlag.
í fyrsta lagi má nefha það alvarlega fordæmi sem fjármálaráðuneytið gefur öðrum 

ráðuneytum og stofhunum er það setur fram tillögur um útgjöld eða lækkun tekna án þess að á 
móti komi tillögur um sambærilega tekjuöflun eða íækkun útgjalda á móti.

í öðm lagi ber að gera alvarlegar athugasemdir við þau áform að skattleggja lögbundinn og 
lögvarðan spamað einstaklinga í lífeyrissjóðum landsmanna, annars vegar með sérstökum 
skatti á lífeyrissjóði og hins vegar með sérstökum skatti á fjármálafyrirtæki.

í þriðja lagi ber að harma að ekki hafi verið tekið mið af ábendingum fulltrúa 
Sjálfstæðisflokksins í fjárlaganefnd við fjárlagagerð fyrir árið 2011 varðandi 6 milljarða kr. 
framlag fjármálastofnana til vaxtabóta. Fyrir liggur að ekki hefur náðst fullnaðarsamkomulag 
um fjármögnun þessa hluta og því mest líkindi til að reiða verði fram úr ríkissjóði þá 5 
milljarða kr. sem vantar upp á.

Jafnframt gagnrýnir 2. minni hluti að kostnaðargreining frumvarpsins er ófullkomin. Minnt 
er á í þessu sambandi að í 30. gr. laga um þingsköp Alþingis, nr. 55/1991, kemur fram að 
mæli nefrid með samþykkt lagafrumvarps skuli hún láta prenta með áliti sínu áætlun um þann 
kostnað sem hún telur að ný lög eða þingsályktun hafi í för með sér fyrir ríkissjóð.

